
ABSTRAK

Kajian ini telah dijalankan di dalam rumah perlindungan hujan di Fakulti Pertanian
Lestari, Universiti Malaysia Sabah Kampus Sandakan dari April 2015 hingga September
2015 untuk mengkaji beberapa kadar kesan kalium (30, 60 dan 90 kg ha™) yang
disebatikan dengan baja organik (20, 40 dan 60 tan ha™) ke atas pertumbuhan
vegetatif serta kualiti pemakanan jagung manis varieti Thai Supersweet. Rawatan-
rawatan tersebut diatur menggunakan Reka Bentuk Rawak Lengkap (CRD) dengan tiga
replikasi. Data yang telah diperolehi dianalisis dengan menggunakan ANOVA sehala
dengan keertian 5%. Keputusan untuk pertumbuhan vegetatif jagung manis
menunjukkan rawatan K3M3 mempunyai ketinggian pokok jagung manis tertinggi iaitu
159.63 sm. Rawatan K1M3 mempunyai ukuran lilitan batang pokok jagung manis
tertinggi iaitu 8.63 sm. Rawatan K2M1 mempunyai bilangan daun pokok jagung manis
tertinggi iaitu 17.67. Keputusan komponen hasil pula menunjukkan rawatan K2M3 dan
rawatan K3M3 mempunyai jumlah tongkol per pokok tertinggi iaitu 2 tongkol. Rawatan
KIM3 menunjukkan paras tinggi tongkol dari permukaan tanah yang menghasilkan
kualiti tongkol terbaik iaitu 100.17 sm. Rawatan K2M3 mempunyai panjang tongkol
pertama tertinggi iaitu 31.8 sm. Rawatan K1M2 mempunyai ukuran lilitan tongkol
jagung manis kedua tertinggi iaitu 19.77 sm selepas rawatan kawalan C4 (20.5 sm).
Rawatan K3M3 menghasilkan bilangan butiran jagung kedua tertinggi iaitu 482.3 butir
selepas rawatan kawalan (498.3 butir). Manakala, rawatan K1M2 menghasilkan berat
100 butiran jagung manis kedua tertinggi iaitu 15.80 g. Bagi unjuran hasil pula,
rawatan K1M1 dan K3M1 mempunyai hasil tongkol (tan ha™) kedua tertinggi laitu 6.81
tan ha™. Rawatan K3M3 mempunyai hasil butiran tongkol jagung (tan ha®) kedua
tertinggi faitu 1.21 tan ha™ selepas rawatan kawalan (1.74 tan ha). Manakala kualiti
pemakanan jagung manis pula, rawatan K1M1 menghasilkan jumlah pepejal terlarut
tertinggi iaitu 17.13 °Brix. Bagi analisis tanah pula, rawatan K2M1 menghasilkan bahan
organik tanah tertinggi iaitu 12.8%. Rawatan K2M3 pula menunjukkan purata
kandungan nitrogen tertinggi iaitu 0.49% manakala rawatan K3M3 pula menunjukkan
kandungan fosforus tertinggi sebanyak 203.59 ppm. Oleh itu, kadar yang terbaik yang
boleh disyorkan kepada petani ialah rawatan K3M3 (90 kg ha* kalium disebatikan
dengan 60 tan ha’ baja najis ayam) kerana menghasilkan jumlah tongkol, jumlah
butiran jagung per tongkol dan pengeluaran hasil butiran (tan ha?) kedua tertinggi.
Cadangan kedua yang boleh disarankan kepada petani ialah rawatan K1M1 (30 kg ha*
kalium disebatikan dengan 20 tan ha™ baja najis ayam) kerana menghasilkan jumlah
kemanisan tertinggi (17.13 °Brix), panjang tongkol ketiga tertinggi (30.07 sm) dan
pengeluaran hasil tongkol (tan ha™) kedua tertinggi (1.21 tan ha?). Hasil daripada
kajian ini juga membuktikan bahawa kemanisan jagung komposit iaitu jagung manis
Thai Supersweet lebih manis berbanding jagung manis hibrid dengan menggunakan
rawatan kalium yang disebatikan dengan baja najis ayam yang dapat menghasilkan
pertumbuhan, penghasilan dan kualiti pemakanan jagung manis Thai Supersweet yang
tinggi berbanding dengan rawatan yang menggunakan baja NPK sahaja.



THE EFFECT OF POTASSIUM AND ORGANIC FERTILIZER ON VEGETATIVE
GROWTH AND EATING QUALITY OF SWEET CORN
THAI SUPERSWEET

ABSTRACT

A field experiment was conducted in the rain shelter of Faculty of Sustainable
Agriculture in University Malaysia Sabah, Sandakan from April 2015 to September
2015. The experiment was carried out to study about the effect of potassium (30, 60
and 90 kg ha?) with organic fertilizer (20, 40 and 60 tan ha®) on vegetative growth
and eating quality of sweet comn Thai Supersweet. Treatments were arranged as a
factorial using complete randomized design (CRD) with three replications. Data
collected was analysed using one-way ANOVA at 5% significance level. In vegetative
growth, the results showed that treatment K3M3 produced the highest plant height
which was 159.63 cm. Treatment K1M3 produced the biggest tree circumference which
was 8.63 cm. Treatment K2M1 produced the highest number of plant leaves which was
17.67. In yield components, the results showed that treatment K2M3 and K3M3
produced the highest number of cobs per plant which were 2 cobs per plant.
Treatment K1M3 showed the height of the best quality cob produced from the ground
was the highest at 100.17 cm. Treatment K2M3 produced the longest cob (first cob),
which was 31.8 cm. Treatment K1M2 produced second biggest circumference of cob
which was 19.77 c¢cm after control treatment (20.5 cm). Treatment K3M3 produced
highest number of corn grains per cob, which were 482.3 after control treatment
(498.3 grains). Treatment Ki1M2 produced the second heaviest 100 grains weight,
which was 15.80 g. The results of extrapolated yield, treatment KiM1 and K3M1
produced second highest number of cob yield (t ha™) which was 6.81 t ha™. Treatment
K3M3 produced second highest number of grains (t ha) which was 21.1 t ha, In
term of eating quality, treatment K1M1 produced highest total soluble solid content
(°Brix), which was 17.13 °Brix. For soil's chemical properties, treatment K2M1 produced
highest percentage of soil organic matter, which was 12.8%. Treatment K2M3
produced highest percentage of soil total nitrogen which was 0.49% and treatment
K3M3 produced highest soil available phosphorus which was of 203.59 ppm. Thus, it
can be recommended that the treatment K3M3 (90 kg ha™ Potassium incorporated
with 60 t ha™* chicken manure) is the best rate to be recommended to farmers because
they produced the highest number of cob (2 cob), total grains per cob (482.3), grains
yield t ha™ (1.21 t ha™). The second recommendation is treatment K1M1 (30 kg ha™
Potassium incorporated with 20 t ha™? chicken manure) because it showed they
produced the highest total soluble solid content (17.13 °brix), the third longest of cobs
(30.07 cm) and the second highest cobs yield (6.81 t ha). The study also showed that
the sweetness of composite com (Sweet com Thai Supersweet) is sweeter than hybrid
corn by using combination of potassium fertilizer and chicken manure which could
produced the highest growth and yield productivity as well as the eating quality of

:weet comn Thai Supersweet compared to treatments that only applied with NPK
ertilizer.

BAB 1
PENGENALAN

1.1 Latar Belakang

Jagung manis (Zea mays saccharata L.) merupakan salah satu tanaman makanan
terpenting di Malaysia. Ia amat sesuai dengan kawasan tropika dan sesuai untuk
penanaman di kebanyakan kawasan di negara ini selagi tanah mempunyai
pengudaraan yang baik dan perparitan yang baik, dan pengairan boleh didapati.
Jagung manis juga amat berkhasiat dan merupakan sumber penting serat, mineral,
sukrosa dan vitamin A, terutamanya untuk kanak-kanak. Menurut statistik pengeluaran
tanaman terkini, luas kawasan jagung manis di Malaysia meliputi 10,662 ha pada
tahun 2001 (MOA, 2004). Bagi kebanyakan kawasan pertanian, jagung manis
merupakan satu sumber altematif yang penting dalam pendapatan ladang.

Jagung manis juga tanaman bijirin yang penting di seluruh dunia. Ia adalah
sumber yang kaya dengan tocopherols, karotenoid, vitamin C dan asid fenolik. Tidak
seperti jagung biasa, jagung manis (Jea mays saccharata L.) secara intensif
mempunyai kualiti yang baik, tetapi usaha telah dibuat untuk meningkatkan hasil. Ciri-
ciri kualiti yang ada pada jagung manis ialah dari segi kelembutan, rasa manis, tekstur
berkrim, penampilan, aroma dan kandungan kanji yang rendah adalah yang paling
penting dalam program pembiakan jagung manis (Carey et a/, 1984; Lertrat dan
Pulam, 2007). Walau bagaimanapun, hasil yang tinggi masih menjadi matlamat utama
program pembiakbakaan tumbuhan yang terpenting termasuk jagung manis. Selain
itu, kualiti kemel dan ciri-ciri agronomi seperti saiz tongkol, bentuk tongkol, warmna isi,

saiz yang unik untuk pasaran tertentu juga merupakan ciri-ciri penting bagi jagung
manis (Lertrat dan Pulam, 2007).



(jagung komposit) melebihi jagung hibrid di kalangan petani. Hasil kajian ini
diharapkan dapat memudahkan petani mendapatkan benih jagung yang berkualiti pada
harga yang murah dengan menggunakan benih jagung komposit.

1.4 Objektif
Objektif kajian ini dijalankan adalah:

1. Menentukan kadar baja kalium yang disebatikan dengan beberapa kadar baja
najis ayam keatas pertumbuhan dan hasil jagung manis Thai Supersweet.

2. Menentukan kadar baja kalium yang disebatikan dengan beberapa kadar baja
najis ayam keatas kemanisan jagung manis Thai Supersweet.

1.5 Hipotesis

Ho: Tiada peningkatan pada pertumbuhan jagung manis dengan menggunakan
kalium yang disebatikan dengan baja najis ayam.

Ha: Terdapat peningkatan pada pertumbuhan jagung manis dengan menggunakan
kalium yang disebatikan dengan baja najis ayam.

Tiada peningkatan pada kemanisan jagung manis dengan menggunakan kalium
yang disebatikan dengan baja najis ayam.

Ha: Terdapat peningkatan pada kemanisan jagung manis dengan menggunakan

kalium yang disebatikan dengan baja najis ayam.



Salah satu matlamat pengeluar jagung manis adalah untuk menghasilkan
kandungan gula yang tinggi dalam endospermanya. Bagi jagung manis, kemanisan
adalah komponen utama bagi rasa yang dipengaruhi oleh gula dan kanji dalam
endosperma. Ciri-ciri lain jagung manis yang berkualiti tinggi adalah tekstur berkrim
dan kandungan kanji yang rendah (Dickert dan Tracy, 2001). Menurut Wong (1980),
jagung manis varieti Thai Supersweet adalah jagung komposit yang diperkenalkan dari
Thailand pada tahun 1980. Jagung ini kemudiaanya disyorkan untuk ditanam selepas
beberapa penilaian dan mempunyai endosperma yang berwarna kuning hingga ke
jingga.

Kalium dan kalsium adalah sumber gula, serat pemakanan, vitamin-C dan beta-
karotena kepada jagung manis (Dickert dan Tracy 2001). Kalium disifatkan sebagai
‘unsur kualiti' yang menjamin kualiti optimum bagi hasil pertanian. Kalium mempunyai
dua fungsi utama pada tumbuhan. Kalium berperanan penting dalam pengaktifan
enzim kepada proses metabolisme, terutamanya pengeluaran protein dan gula. Kalium
penting kerana kesan positifnya terhadap hasil dan kandungan gula. Kalium menproses
fotosintesis yang membantu peningkatan metabolisma karbohidrat (sintesis gula).
Kalium mengekalkan kandungan air dan sel turgor berperanan biofizikal. Kalium
menggalakkan penyerapan N, 'merangsang pergerakan asid amino dari bahagian-
bahagian vegetatif ke bijian dan mengutamakan pembentukan gluten dan prolamina,
serta pembentukan protein yang dapat meningkatkan kualiti. Pengunaan kalium dapat
meningkatkan kandungan kanji jagung (International Potash Institute, 2013).

Penggunaan baja organik memainkan peranan langsung dalam pertumbuhan
tumbuhan sebagai sumber semua nutrien utama dan kecil. Ia juga diperlukan dalam
bentuk yang disediakan dalam mineral yang meningkatkan kedua-dua ciri-cirl fizikal
dan biologi tanah (Abou El-Magd et a/, 2006). Pertumbuhan jagung dan hasil dari baja
organik yang diperkaya didapati setanding dengan baja bukan organik NPK (Ayoola
dan Makinde, 2009). Penggunaan baja najis ayam didapati dapat membantu
meningkatkan pertumbuhan dan hasil jagung (Ezeibekwe et al, 2009) serta
memperbaiki kandungan kimia dan ciri biologi tanah untuk meningkatkan produktiviti
tanaman berbanding baja kimia (Obi dan Ebo, 1995). Kajian ini telah dijalankan untuk

menilai keupayaan kalium bergabung dengan baja najis ayam ke arah peningkatan
hasil dan kualiti makanan.



1.2 Justifikasi

Di Malaysia, kebanyakan petani menggunakan biji benih jagung hibrid Taiwan dan
negara lain seperti Thailand bagi memenuhi permintaan pengguna. Kualiti jagung
hibrid ini adalah lebih baik berbanding dengan jagung tempatan, tetapi harga biji benih
hibrid adalah sangat mahal dan memerlukan kos penjagaan yang tinggi bagi setiap
musim (Buletin Teknologi MARDI, 2012). Penggunaan jagung manis komposit sangat
rendah berbanding jagung hibrid (Jabatan Pertanian, 2015). '

Benih jagung hibrid mendapat permintaan yang lebih tinggi berbanding benih
jagung manis kerana kemanisannya yang lebih tinggi. Selain itu, penggunaan benih
jagung hibrid memberi jumlah hasil yang tinggi serta memiliki keseragaman sifat pokok
terutamanya pada saiz tongkolnya. Walaubagaimanapun terdapat beberapa halangan
yang menyebabkan para petani yang tidak berkemampuan untuk mendapatkan benih
jagung hibrid kerana kesukaran untuk membeli benih jagung hibrid dari pengedar yang

berdaftar (memastikan varieti yang tulen) dan juga harga benih yang mahal dari benih
komposit (Buletin Teknologi MARDI, 2012).

Dari segi ekonomi pengeluaran, harga jagung hibrid setongkol adalah RM 0.50
manakala jagung komposit pula RM 0.15 setongkol (Jabatan Pertanian, 2015). Petani

akan menjual jagung hibrid dengan harga yang mahal, ia akan memberi kesan kepada
pembeli kerana tidak dapat membeli dalam kuantiti yang banyak.

1.3 Kepentingan Kajian

Kajian ini adalah penting kerana ia boleh meningkatkan kemanisan jagung manis
komposit yang boleh menandingi jagung hibrid. Ia juga meningkatkan hasil yang tinggi
dengan penggunaan benih jagung manis komposit terutamanya dari segi saiz tongkol.

Merujuk Buletin Teknologi MARDI (2012), jagung hibrid mempunyai hasil yang tinggi
saiz buah yang besar.

Selain itu, kajian ini akan memberi manfaat kepada petani melalui pengurangan
kos pembelian benih jagung hibrid dengan memilih benih jagung komposit sebagai
pilihan utama. Walaupun jagung komposit tidak dapat menandingi jagung hibrid,
sekurang-kurangnya dapat meningkatkan peratusan penggunaan benih jagung manis

merupakan tanaman asal jagung. Menurut Wong (1980), Jagung manis Thai
Supersweet adalah varieti komposit yang diperkenalkan dari Thailand pada tahun
1980. Jagung ini kemudiaanya disyorkan untuk ditanam selepas beberapa penilaian
dan mempunyai endosperma yang berwama kuning hingga ke jingga.

2.1.1 Fisiologi Jagung

Merujuk Zaharah, MARDI (1992), proses tumbesaran boleh dibahagikan kepada
beberapa peringkat.

a) Peringkat percambahan

Benih jagung memeriukan keadaan tanah yang lembap untuk mendapatkan bekalan
air bagi proses percambahan. Penanaman semasa cuaca kering akan melambatkan
percambahan, kecuali jika disiram. Setelah mendapat bekalan air yang cukup, benih-
benih ini akan mengeluarkan radikel (bakal menjadi akar) dalam masa 2-3 hari dan
seterusnya megeluarkan plumul (pucuk). Plumul ini terdapat di dalam selaput yang
disebut koleoptil (agak tajam dan dapat menembusi tanah). Koleoptil ini terus
memanjang dan setibanya di permukaan tanah, (biasanya 4-10 hari selepas menanam)
akan pecah dan menampakkan pucuk. Pemanjangan koleoptil bagaimanapun agak
terhad. Oleh itu harus diingat bahawa keadaan tanah yang keras atau berketul-ketul
serta penempatan biji benih yang terlalu dalam akan melambatkan pucuk-pucuk ini
keluar dan kemungkinan juga mengakibatkan kematiannya.

Apabila selaput biji benih telah pecah semasa percambahan, kemelnya
terdedah pada penyakit-penyakit yang terkandung di dalam tanah. Oleh itu harus
dipastikan bahawa benih-benih ini dirawat dengan racun kulat dan serangga sebelum
ditanam. Kemel-kernel inilah yang membekalkan nutrien pada anak pokok pada
permulaannya, sehinggalah akamya dapat memainkan peranan.

b) Peringkat tumbesaran tampang

Setelah cambah, anak-anak benih tadi akan mula mengeluarkan akar serta daun.
Pembentukan kesemua daun berlaku dalam masa 4-5 minggu yang pertama. Walau
bagaimanpun, tidak kesemua daun akan kelihatan. Peringkat ini hanya menentukan



jumlah daun yang akan keluar nanti. Pertumbuhan pada peringkat ini tidak sepenting

peringkat sebelum dan selepas pengeluaran bunga jantan, dalam menentukan hasil.

c) Peringkat pembentukan bunga jantan dan tongkol jagung

Setelah selesai pembesaran daun, bunga jantan akan mula terbentuk, dan diikuti oleh
pembentukan tongkol jagung. Keadaan ini berlaku 40-50 hari selepas menanam. Pada
masa ini sebanyak 9-10 daun akan kelihatan dan biasanya pokok telah mencapai
ketinggian ke aras lutut. Selepas itu pokok akan membesar dengan cepatnya dan
banyak nutrien diperlukan. Saiz tongkol jagung ditentukan pada peringkat ini. Bilangan

baris bijian pada setiap tongkol serta bilangan bijian sebaris juga ditentukan pada
masa ini.

Peringkat ini, termasuk peringkat pendebungaan merupakan peringkat yang
terpenting dalam tumbesaran pokok jagung. Keperluan yang tinggi terhadap air dan

nutrien pada peringkat ini boleh megakibatkan kesan buruk sekiranya faktor-faktor ini
tidak mencukupi.

d) Peringkat pendebungaan

Setelah selesai tumbesaran tampang, bunga jantan akan mula kelihatan. Fungsi utama

bunga jantan adalah mengeluarkan sebanyak-banyak debunga bagi proses
pendebungaan.

Proses penaburan debunga boleh berlarutan sehingga seminggu. Proses ini
akan terhenti sekiranya keadaan terlalu basah atau kering dan diteruskan semula
apabila keadaan cuaca pulih. Oleh itu, debunga tidak mungkin dibawa arus air semasa
hujan kerana tiada debunga yang dikeluarkan. Kekurangan debunga jarang terjadi
kecuali dalam keadaan terlampau kering atau panas, atau terjadinya kemandulan
jantan yang menghalang pengeluaran debunga.

Tongkol jagung biasanya kelihatan beberapa hari selepas bunga jantan terbit.
Setiap tongkol jagung mengeluarkan 750-1000 ovul yang berpotensi menjadi bijian.
Setiap ovul mengeluarkan rerambut yang berfungsi sebagai penerima debunga dan
seterusnya membantu dalam perjalanan debunga menuju ke ovul. Walaupun terdapat
sedikit persamaan masa antara pengeluaran rerambut dengan penaburan debunga,

pendebungaan didapati jarang berlaku antara rerambut dan debunga dari satu pokok.
Oleh itu, bilangan pokok yang sedikit akan menjejaskan pendebungaan.

Pendebungaan berlaku beberapa minit selepas debunga jatuh ke atas rerambut.
Pendebungaan merupakan proses yang paling penting dalam pengeluaran jagung.
Kegagalan pendebungaan akibat timbulnya masalah pada peringkat ini akan memberi
kesan yang ketara terhadap hasil. Tongkol yang tidak mendapat pendebungaan
sepenuhnya akan menjadi tongkol yang tidak padat dengan bijian.

Beberapa hari selepas pendebungaan juga merupakan peringkat yang penting.
Kekurangan bekalan protein dan gula boleh berlaku disebabkan oleh kemarau,
kekurangan nutrien, hari redup atau naungan yang berlebihan akibat jarak tanaman
yang terlalu padat. Ovul di bahagian hujung tongkol tidak akan membesar dan
mungkin terus gugur. Keadaan ini akan mengakibatkan bahagian pangkal tongkol
jagung sahaja yang mempunyai bijian.

e) Peringkat tumbesaran bijian dan kematangan

Selepas pendebungaan, rerambut akan layu dan kelihatan keperangan. Tongkol jagung
telah mencapai saiz yang maksimum apabila kernel kelihatan berair (1.5 minggu
selepas pendebungaan). Tumbesaran kernel agak pesat dalam 2 minggu berikutnya.
Pada peringkat ini keseluruhan aktiviti pokok tertumpu pada penyimpanan makanan di
dalam kernel. Pada akhir minggu ketiga selepas pendebungaan, tongkol jagung akan

sampai ke peringkat matang. Selepas ini berat kering kernel bertambah dengan
pesatnya diikuti oleh penurunan kandungan air.

Kekurangan air atau nutrien pada peringkat ini akan mengurangkan pengisian
kernel dan seterusnya menentukan sama ada kernel di bahagian hujung tongkol akan
membesar atau tidak. Keadaan cuaca pada peringkat ini akan menentukan saiz bijian.
Enam minggu selepas pendebungaan, bijian-bijian tadi biasanya telah mencapai berat
kering yang maksimum yang menandakan bahawa bijiannya telah sampai ke peringkat
matang. Antara tanda-tanda bahawa bijian itu telah matang ialah kandungan air di
dalam bijian di bawah 35% dan terdapat lapisan berwarna hitam di pangkal bijian.
Tongkol-tongkol jagung ini sudah boleh dituai (untuk biji benih) sekiranya terdapat
sistem pengeringan yang baik. Walau bagaimanapun, jika cuaca dan keadaan penyakit

tidak memberi masalah, tongkol-tongkol tadi akan dibiarkan kering di pokok sebelum
dituai.

2.1.2 Jagung Manis Varieti Thai Supersweet

Usaha pembiakbakaan jagung manis mendapat perhatian yang baik di negara ini sejak
akhir tahun enam puluhan. Usaha-usaha pembiakbakaan untuk menghasilkan varieti
jagung manis telah dimulakan secara berkesan di Universiti Malaya di mana varieti
Chinta telah dihasilkan (Graham dan Yap, 1972). Varieti ini telah dihasilkan melalui
kacukan berganda dengan lapan pusingan pemilihan yang melibatkan empat varieti
iaitu Metro, Antigua, Hawaiian Sugar dan Local Flint (Graham dan Yap, 1972). Pada
tahun 1976, satu lagi varieti jagung manis, Bakti 1 telah dihasilkan oleh Universiti
Pertanian Malaysia melalui program kacukan dialel (Yap dan Abdul Halim, 1976). Pada
awal tahun lapan puluhan varieti Thai Supersweet telah dibawa masuk dari Thailand
dan didapati sesuai dan telah disyorkan untuk penanaman secara komersial (Lee et &/,
1983). Pembiakbakaan ke atas varieti tersebut telah terus dijalankan di negara ini. Dari
lima pusingan pemilihan yang dibuat, dua populasi yang berkualiti telah dihasilkan,
iaitu Supersweet Kuning dan Supersweet Merah.

Populasi Supersweet Kuning kemudiannya diisytiharkan dengan nama Manis
Madu yang dicadangkan untuk penanaman secara komersial (Lee et a/, 1986). Usaha-
usaha pembentukan warisan-warisan inbred ke atas populasi Thai Supersweet juga
dijalankan bagi penghasilan varieti hibrid (Lee, 1987). Pada awal tahun 1990, MARDI
telah menghasilkan satu lagi varieti jagung manis, iaitu varieti Masmadu (Malaysian

Agricultural Research and Development Institute, 1990) yang dihasilkan melalui
kacukan varieti Honey Jean No. 2 dan Across 7824.

Pada tahun 1981, jagung Thai Supersweet telah diperkenalkan di Malaysia (Lee
et al, 1983) dan telah menggantikan jagung-jagung tradisional sebagai bahan
makanan. Jagung ini telah diterima baik oleh golongan petani kerana berkualiti dan
mampu mengeluarkan hasil yang tinggi. Walaubagaimanapun, wama isirong jagung
manis ini tidak menarik dan mempunyai warna campuran kuning, jingga dan merah.

